
Normativa de libre mobilidade da Universidade de Vigo

A presente normativa, no ambito do obxectivo xeral do desenvolvemento da
internacionalizaciéon da Universidade de Vigo, ten como obxectivo concreto
potenciar a mobilidade internacional do seu estudantado, apoiando nese
proceso as iniciativas individuais dos/as estudantes, facilitando vias de
mobilidade adicionais 4s que emanan dos programas, acordos e convenios de
mobilidade institucionais establecidos.

Artigo 1. Definicion de estudante de libre mobilidade

Considérase estudante de libre mobilidade aquel ou aquela que realice unha
estadia académica temporal nunha instituciéon de educacion superior estranxeira
para efectuaren estudos relacionados cunha titulacion oficial da Universidade de
Vigo, sen o requisito da concesion dunha praza de mobilidade ao abeiro dos
programas, acordos ou convenios subscritos pola Universidade de Vigo.

Artigo 2. Condicions para acadar o estatus de estudante de libre mobilidade.

Para solicitar o estatus de estudante de libre mobilidade deberanse cumprir os
seguintes requisitos:

a. Estar matriculado na Universidade de Vigo en estudos oficiais de grao,
mestrado ou doutoramento no momento da solicitude e durante a
realizacion da estadia.

b. No caso de ser estudante de grao, ter polo menos 60 créditos ECTS
superados.

c. Dispor da aceptacion oficial da institucion de acollida para realizar os
estudos que solicita. A comunicacién ou carta de aceptacion especificara
en calquera caso o periodo e as condicions académicas da estadia.

d. Contar coa conformidade da persoa responsable de relacions
internacionais da titulaciéon e/ou do centro de orixe.

Artigo 3. Dereitos do estudantado de libre mobilidade da Universidade de Vigo.
O estudantado de libre mobilidade tera os dereitos seguintes:

a. A formalizar antes da partida un contrato de estudos que recolla o
programa de estudos previsto e o reconecemento de créditos. Os
procedementos, documentaciéon e condicions da elaboraciéon do contrato
de estudos seran os correspondentes aos do estudantado que participa en
programas de mobilidade ao abeiro dos convenios, acordos e programas
de mobilidade vixentes na Universidade de Vigo.

b. Ao pleno reconecemento dos créditos dos estudos realizados como parte
dos plans de estudos oficiais, nos termos previstos no contrato de estudos.
Os procedementos, documentaciéon e condicions do reconecemento
seran os correspondentes aos do estudantado que participa en programas

C.

de mobilidade ao abeiro dos convenios, acordos e programas de
mobilidade vixentes na Universidade de Vigo, asi como o modo en que
seran recollidos no seu expediente académico.

A conservar as bolsas e axudas ao estudo que non sexan incompatibles coa
libre mobilidade.

Artigo 4. Obrigas do estudantado de libre mobilidade da Universidade de Vigo.

O estudantado de libre mobilidade tera as obrigas seguintes:

a.

Formalizar correctamente e de xeito fidedigno, e de presentar no tempo e
forma establecidos, a documentacion esixida pola Universidade de Vigo.
Matricularse na Universidade de Vigo nas materias, cursos e créditos que
consten no contrato de estudos.

Facer os pagamentos de taxas e prezos publicos correspondentes a
matricula recollida no punto anterior, nos prazos que correspondan.
Comunicar calquera cambio que se produza na situacion do estudante
derivado da sua relaciéon coa institucion de destino.

Subscribir, de ser o caso, por requirimento da instituciéon de destino, un
seguro de accidentes, de saude, ou de responsabilidade civil que cubra o
periodo da estadia.

Realizar os tramites correspondentes, antes e durante a estadia, para
garantir que a situacion xuridica do/a estudante no pais de destino
cumpre todas as esixencias da lexislacion vixente en dito pais.
Incorporarse a institucion de destino na data establecida, e de
comunicarlle dita incorporaciéon a Oficina de Relacions Internacionais da
Universidade de Vigo, facéndolle chegar no prazo de dez dias a contar
dende a data de incorporacion o certificado de chegada correspondente.
Comunicar a persoa responsable de relacions internacionais da titulacion
e/ou centro na Universidade de Vigo, a Oficina de Relacions
Internacionais e 4/6 coordinador/a correspondente no caso de
estudantes de mestrado e doutoramento, o seu enderezo, correo
electrénico e teléfono de contacto no pais de destino.

Cumprir integramente as normas académicas e de comportamento da
institucion de destino.

Aproveitar na medida das stas posibilidades o programa de estudos,
incluindo a sda participacion en todos os procesos de avaliacion previstos
para os cursos, materias e créditos recollidos no contrato de estudos.
Facer chegar a persoa responsable de relacions internacionais da
titulaciéon e/ou centro na Universidade de Vigo, ou 4/6 coordinador/a
correspondente no caso de estudantes de mestrado e doutoramento, as
certificacions académicas correspondentes a stia estadia na universidade
de destino.

. Cumprimentar e entregar os informes de fin de estadia que requira a

Oficina de Relacions Internacionais.

O incumprimento de calquera destas obrigas por causas non xustificadas podera
supor a perda do dereito ao reconecemento académico, asi como a exclusion en
futuros procesos de seleccion en calquera programa de mobilidade internacional
no que participe a Universidade de Vigo ou promovido por esta. As medidas
seran acordadas polo Reitor a proposta da Vicerreitoria con competencias en
Relacions Internacionais, trala incoacion do correspondente expediente
contraditorio.

Artigo 5. Solicitude e resolucion para os estudantes de libre mobilidade.

5.1. Os/as estudantes da Universidade de Vigo que desexen realizar unha estadia
temporal nunha universidade ou institucion doutro pais como estudantes de
libre mobilidade deberan presentar no Rexistro da Universidade de Vigo, ou en
calquera forma das previstas no artigo 38.4 da Lei 30/1992, de 26 de novembro,
unha solicitude dirixida a Vicerreitoria competente en Relacions Internacionais,
acompanada da documentaciéon que acredite o cumprimento dos requisitos
establecidos no artigo 2 da presente normativa.

5.2. A Vicerreitoria competente en Relacions Internacionais ditara resoluciéon no
prazo maximo dun mes, que contara desde a presentacion da solicitude, con
indicaciéon expresa dos recursos que as persoas interesadas poderan interpor
contra esta, asi como o prazo de impugnacion.

Disposicion transitoria tnica. Aplicacion aos estudos de diplomatura,
licenciatura e enxeneria en proceso de extincion.

O estudantado que desexe obter o estatus de estudante de libre mobilidade e
que estea a cursar estudos de diplomatura, enxenaria técnica, licenciatura ou
enxenaria, deberan cumprir os seguintes requisitos ademais dos establecidos nos
puntos c e d do artigo 2 da presente normativa:

a. Estar matriculado/a en estudos de diplomatura, enxenaria técnica,
licenciatura ou enxenaria conducentes a obtencion dun titulo oficial
outorgado pola Universidade de Vigo no momento da solicitude e no
momento da realizacion da estadia.

b. Estar matriculado/a nun curso superior a primeiro no momento de
iniciar a estadia.



